
Regulamento de Traballo de Fin de Master do Master Interuniversitario en
Patrimonio Cultural Dixital

Aprobado pola Comisién Académica de titulo: 18/07/2024
Aprobado por Xunta de Facultade: 29/01/2025
Aprobado polo Consello de Goberno da USC: 30/04/2025

A memoria de Titulo do master Interuniversitario en Patrimonio Cultural Dixital, aprobada no
seu tempo, contido e forma polas instituciéns e organismos competentes para iso, marca as
directrices tedricas, docentes e formativas dun traballo final do titulo que o presente
regulamento desenvolve.

A realizacién e defensa do TFM rexerase polas normativas sobre estudos de master que
existan en cada unha das universidades participantes no Master, a Universidade da Coruia
(UDC) e a Universidade de Santiago de Compostela (USC), e polo presente regulamento,
aprobado pola Comision de Titulo do Master en Patrimonio Cultural Dixital na sta reunion do
dia 18 de xullo de 2024, e nas suas precisiéns pola Comisiéon Permanente no 25 de xullo de
2024.

Artigo 1.- Natureza do TFM

1.1. En consonancia co establecido no artigo 15 do Real Decreto 822/2021, do 28 de setembro,
polo que se establece a organizacidon dos ensinos universitarios e do procedemento de
aseguramento da sua calidade, os ensinos de master incluirdn a elaboracién e defensa dun
Traballo de Fin de Master (en diante TFM), supofiendo unha carga de traballo no presente
titulo de 15 créditos ECTS.

1.2. A presentacion do TFM ten un cardcter obrigatorio no titulo e consistird na elaboracion
por parte de cada estudante do titulo dun traballo individual relacionado cos contidos do
master, o cal serd orixinal e individual e que deberd ser presentado e defendido ante un
tribunal de avaliacién en sesidén publica.

1.3. O TFM ten por obxecto a avaliacién do alumnado na aplicaciéon de cofiecementos
tedricos e/ou desenvolvemento de procedementos practicos adquiridos ao longo da sua
formacion para elaborar un traballo de investigacién ou proxecto sobre un obxecto
especifico, de caracter orixinal, ben fundamentado e argumentado. O traballo presentado
incluird, como minimo, formulacion tedrica de cuestions e obxectivos, tarefas de procura e

revision bibliografica, integracién de informacion, e formulacion do desenvolvemento de
temas, cuestidns ou proxectos, elaboracién e redaccién do traballo, presentaciéon do mesmo
e defensa.

1.4. O TFM non poderd ser presentado nin defendido ata superar todos os créditos
preceptivos restantes para a obtencion do titulo:todas as materias de curso obrigatorio, e as
elixidas polo alumno/a correspondentes ao conxunto de créditos optativos.

Artigo 2.- Responsabilidade de aplicacién e 6rganos de xestién do TFM

2.1. A Comision do Titulo do Master en Patrimonio Cultural Dixital é a responsable da
elaboracién, xestiéon e, no seu caso, modificacién, da normativa e regulamento para a
elaboracion de TFM. A efectos de axilizar os tramites relacionados con TFM sera encargada
de desenvolver ou delegar as tarefas de asignacion de xestion, propostas, resolucion e
designacion de tribunais e autorizacién de defensas.

2.2. A Comision Académica do Master (en diante CA) é a encargada de velar polo
cumprimento das normas desenvolvidas neste regulamento e a sua interpretacion, entre
cuxas competencias constan:

a) A elaboracion da correspondente guia docente de TFM..

b) A xestion da convocatoria anual.

c) A xestion de propostas de titulos, materias e titores, asi como xestidn e/ou decision sobre
cambios ou modificacions nos mesmos.

d) A determinacion das caracteristicas formais do TFM.

e) A determinacidn e xestion relativa aos tribunais de avaliacion..

f) A resolucién de incidencias relativas aos TFM.

Artigo 3.- Da direcci6n e titorizacién do TFM

3.1. O TFM realizarase baixo a supervision dun titor académico, que serad responsable da
asistencia e orientacion ao estudante durante a realizacién do traballo e sera responsable
do seguimento para o cumprimento dos obxectivos fixados.

3.2. Sera funcién do titor orientar, asesorar e planificar as actividades do estudante,
supervisar o traballo, e elaborar un informe de valoracion segundo o modelo existente para

tal efecto.

3.3. A titorizacién do TFM poderad ser realizada por ata tres persoas que pertenzan persoal
docente e investigador dalgin dos departamentos con docencia no madster, ou que

pertenzan a algunha empresa, entidade ou organismo externo que colabore coa docencia no
master. En tal caso de persoal externo, desempeiarad a figura de cotutor e sempre con
previa comunicacién a vicerreitoria competente

3.4. Polo menos unha das persoas que exerza a direccion do TFM debe ser membro do
persoal docente e investigador da Universidade na que se defende o TFM, a fin de
desempefiar as funciéns de titorizacion académica.

Artigo 4.- Proposta e aprobacién de traballos.

4.1. O profesorado do titulo poderd propofier lifias de investigaciéon de TFM en cada curso
académico. O alumnado podera contactar co profesorado para definir as propostas da sua
TFM en relacién coas devanditas lifas.

4.2. O alumnado debera presentar a sua proposta para o titulo, lifia de investigacién e titor
do TFM na forma establecida para o efecto seguindo o modelo proporcionado pola
organizacién do titulo para tal efecto. A sla presentacidn producirase, de forma obrigatoria,
nos prazos e o calendario especificos establecidos para iso pola CA, ou no seu caso a
coordinacion de TFMs , en cada curso académico. A proposta presentada debe ter o
consentimento expreso do titor proposto e deberd estar asinada pola/s persoa/s que exerza
/n a turorizacién do traballo.

4.3. A CA, ou a coordinacion de TFMs no seu caso, garantiran que as propostas presentadas
correspéndense coas competencias asociadas ao titulo e que tefien a entidade suficiente
para cubrir os créditos ECTS asociados ao TFM. A coordinacién de TFMs ou a CA, poderan
aceptar, solicitar modificaciéns ou rexeitar as propostas presentadas.

4.4. As propostas teran validez durante o curso académico en que se asignen e o seguinte.

4.5. O estudante e/ou o titor poderan solicitar & CA cambios en titulo, materia e titor por
razéns excepcionais adecuadamente xustificadas a través de carta motivada dirixida &
coordinacién do titulo.

4.6. O TFM integrarase nunha das liflas de investigacion propostas e desenvolvera nela, e
nunha concepcidn centrada pero ampla dos contidos do titulo, unha cuestién, a saber:
tedrica, practica, ou tedrico-practica, en forma de formulacién e investigacion, afondamento,
ou presentacion de proxecto en desenvolvemento. O seu contido e obxecto poden centrarse
en calquera das orientacidns do titulo:reflexidns tedricas sobre o Patrimonio Cultural Dixital;
xeracion de proxectos e contidos; desenvolvemento tedrico ou practico de procesos e casos
de investigacion.

Artigo 5.- Do proceso de solicitude e tramitacién da defensa

5.1. Tras realizar o TFM e elaborar a correspondente memoria, o alumno debera proceder a
solicitar a sua avaliacion, seguindo os prazos indicados en cada convocatoria e oportunidade.
O alumno deberd enviar o seu TFM seguindo o procedemento previsto na universidade en
que estea matriculado.

5.2. O titor académico do TFM deberd elaborar un informe de valoracién do TFM. O
procedemento para remitir este informe serd o que se especifique en cada Universidade.

5.3. As datas limite para o depdsito dos traballos publicaranse ao comezo de cada curso
académico. A xestion administrativa seguira as plataformas de cada unha das Universidades.

Artigo 6.- Da composicion e actuacién dos tribunais, e defensa do TFM

6.1. Serd competencia da CA ou da coordinaciéon de TFMs , no seu caso, a proposiciéon dos
tribunais en cada convocatoria, seguindo os prazos establecidos. Os tribunais avaliadores
dos TFM estaran compostos por tres membros (presidente, secretario e vogal), aos que se
engadiran tres membros suplentes para as devanditas funciéns, todos os cales deben
pertencer ao persoal docente do Master. A composicion do tribunal cumprira co establecido
nos regulamentos de cada universidade.

6.2. As datas de presentacion e defensa publica do TFM seran fixada pola CA, ou no seu caso
a coordinacion de TFMs , de acordo cos membros do tribunal correspondente, pero sempre
dentro do periodo establecido para tal fin na convocatoria anual previa e en axuste aos
prazos de ambas as universidades.

6.3. A orde de intervencion nas sesidns de defensa e avaliacion establecerase seguindo un
criterio de orde alfabética.

6.4. No acto de defensa, que serd publico, realizarase unha exposicién que durara un maximo
de 15 minutos. Os membros do tribunal, unha vez concluida a exposicion, poderan formular
as preguntas que estimen oportunas.

6.5. A defensa do TFM de cada alumno desenvolverase nas instalacions a efecto na
Universidade en que estea matriculado para o titulo. En caso de ser necesario habilitarase a
asistencia a sesidn, e en exercicio das suas funcions, a membros do tribunal ou titores
doutros centros ou institucions por via telematica.

Artigo 7.- Caracteristicas do TFM

7.1. A CA determinard as caracteristicas, e faraas publicas na paxina web correspondente e
/ou Campus Virtual do titulo nas universidades de imparticién do master.

7.2. A memoria constitie o principal documento do TFM, e sera de presentacidn obrigatoria
en tempo e forma establecidos. Podera presentarse en casteldn ou galego.

A suUa extensidén maxima sera de 60 paxinas (excluidos os apéndices).
7.3. 0 TFM debera incluir os seguintes apartados:
a) Cuberta con datos de titulo, autor, titor

b) Resumo e palabras clave en tres idiomas

c) indice paxinado.

d) Introducién con obxectivos e metodoloxia de traballo..

e) Desenvolvemento central.

f) Conclusions.

g) Bibliografia consultada.

h) Apéndices de ser o caso.

Artigo 8.- Avaliacion

8.1. A avaliacion de TFM producirase nos prazos previamente establecidos en convocatoria
publica, e a defensa en lugar e data previamente indicada e axustada ao calendario
establecido.

8.2. A cualificacién global do TFM podera ser:

+ 0-4.9: Suspenso

+ 5.0-6.9: Aprobado

« 7.0-8.9: Notable

« 9.0-10: Sobresaliente.

Aqueles TFM que obtivesen unha cualificacion igual ou superior a 9.0 poderan ser propostos
para a mencion de Matricula de Honra (MH).

8.3. O Tribunal terd en conta o informe do titor/a e poderd convidar a este as deliberacidns.
Podera igualmente solicitar informes sobre cada un dos traballos dalgun outro docente do
titulo con competencia na materia de que trate o TFM en cuestion.
8.4. Para a cualificacion total o Tribunal a efecto considerara:
« Os informes do/a titor/a ou titores
« O traballo realizado e contidos da memoria presentada.
« A presentacién oral do mesmo e defensa.
Para cada estudante emitirase un informe seguindo o modelo especificado para cada curso
académico, que debera ser asinado por todos os membros do tribunal. A xeracién e das actas
correspondentes realizaranse de acordo cos procedementos da Universidade na que estea
matriculado o alumno.

8.5. Finalizadas as sesions de avaliacion de cada oportunidade, o Tribunal a efecto fara
publicas as cualificacidns provisionais polos medios indicados e pertinentes, e axustandose
aos prazos previstos, en cada Universidade.

8.6. O proceso de revision e/ou reclamacién das cualificacidns obtidas seguird a normativa
especifica de cada unha das Universidades. De ser o caso, a revision producirase nas datas e
horas establecidas polo Tribunal en cuestién para tal efecto.

8.7. Por cada estudante e TFM presentado sera elaborada unha acta individual para cada
oportunidade, na que constaran:titor/a/é, Tribunal cualificador, titulo de traballo, data da
defensa e cualificacion obtida. O documento estara asinado por todos os membros do
Tribunal.

8.8. Conservarase no Centro correspondente unha copia electrdnica dos traballos realizados
para o seu arquivo e consulta. A propiedade intelectual do TFM pertencera ao estudante que
o realizou, sen prexuizo de acordos expresos sobre a explotacion dos dereitos de propiedade
intelectual.

Artigo 9.- Modificaciéns e incidencias

9.1. Un estudante poderd solicitar o cambio de titulo e outras caracteristicas da sia TFM
mediante un escrito razoado dirixido a CA. Esta solicitude debe contar co visto e prace do
titor ou titores do traballo, e serd sometida 4 aprobacion da CA.

9.2. Un estudante poderad renunciar ao seu TFM asignado mediante un escrito razoado,
dirixido @ CA. No seu caso, a comisidn autorizard a renuncia e a asignaciéon dunha nova
proposta.

9.3. A CA sera a encargada de resolver ou delegar a resolucion de calquera incidencia
relacionada coa aplicacidon deste regulamento. Se xorde calquera cuestion non prevista,
facultase a coordinacion de TFMs para a sua resolucion.

Disposicién final primeira

A interpretacion do presente regulamento de TFM corresponderalle en ultimo termo a CA
do titulo.

Disposicién final segunda

O presente regulamento entrara en vigor coa publicacion no taboleiro de anuncios de cada
unha das Universidades tras a sua aprobacién polos drganos competentes de ambas
institucions, e de maneira particular para cada unha delas seguindo os seus procesos
administrativos. Verase completado cos restantes procesos administrativos e regulamentos
que estean en vigor en ambas as universidades e atinentes a cuestidon, como poden

Normativas de elaboracion de TFM e traballos de Master ou Normativas de avaliacion de
alumnado.

